Faisnéis shamplach faoi Bheartas agus Nósanna Imeachta um Chosaint Leanaí do thuismitheoirí/caomhnóirí


	Dearadh an doiciméad seo mar theimpléad ar féidir le heagraíochtaí ealaíon é a chur in oiriúint agus úsáid a bhaint as.  Tá sé mar aidhm leis achoimre a chur ar fáil do thuismitheoirí/chaomhnóirí ar na beartais agus na nósanna imeachta atá i bhfeidhm in eagraíocht ealaíon ar a bhfreastalaíonn a leanbh.


(Ainm na hEagraíochta / lógó / sonraí teagmhála)

Faisnéis maidir lenár mBeartas um Chosaint Leanaí do Thuismitheoirí/Caomhnóirí

· Anseo in (ainm na  heagraíochta) táimid tiomanta do thimpeallacht shlán a chur ar fáil do leanaí agus do dhaoine óga. Tugtar tús áite do leas agus do shlándáil leanaí. Cloímid le Tús Áite do Leanaí: Treoirlínte Náisiúnta maidir le Cosaint agus Leas Leanaí. Chun cabhrú linn é seo a bhaint amach, tá Beartas agus Nósanna Imeachta Cosanta Leanaí againn, agus treoraíonn seo ár gcuid oibre. Tá cóipeanna dár mBeartas um Chosaint Leanaí ar fáil (ar ár suíomh gréasáin / ónár nduine ainmnithe maidir le Cosaint Leanaí(ainm)).

· Is iad na tuismitheoirí/caomhnóirí príomhchúramóirí leanaí. Oibrímid i gcomhar le tuismitheoirí/caomhnóirí chun slándáil na leanaí agus sásamh na leanaí sna himeachtaí a chuirimid ar fáil a chinntiú. Iarraimid ort roinnt ama a ghlacadh chun ár dtreoirlínte agus faisnéis ar ár gcláir a léamh. Má tá aon cheisteanna nó aon chúis imní agat is féidir leat labhairt le  (ainm), ár nDuine Ainmnithe maidir le Cosaint Leanaí.

· Seo roinnt ceisteanna a d’fhéadfadh a bheith agat:

Cad is beartas um chosaint leanaí ann?

Is éard is beartas um chosaint leanaí ann ná ráiteas de thiomantas na heagraíochta maidir le leanaí agus daoine óga a choinneáil slán agus aon chúis imní maidir lena leas a thuairisciú. Beidh nósanna imeachta sa bheartas maidir leis an gcaoi a ndéantar é seo san eagraíocht. 

Is gnách go mbíonn an méid seo a leanas san áireamh ann:

· Cód iompair do bhaill foirne.

· Beartas i leith earcaíocht shlán.

· Duine Ainmnithe a láimhseálann saincheisteanna um chosaint leanaí.

· Nósanna imeachta chun cúiseanna imní a chur in iúl don FSS.

· Nósanna imeachta chun líomhaintí i gcoinne baill foirne nó oibrithe deonacha a láimhseáil.

· Beartas rúndachta.

· Beartas i leith gearán.

· Beartas tuairiscithe maidir le timpistí agus teagmhais.

Cad lenar chóir dom a bheith ag súil ó ghníomhaíocht nó ó ghrúpa ina nglacann mo leanbh páirt?

· Is féidir leat a bheith ag súil go dtabharfaí tús áite do shlándáil agus do leas do linbh. 

· Cuirfear ar an eolas tú agus iarrfar cead uait maidir le gach gníomhaíocht ina nglacann do leanbh páirt. 

· Lorgófar roinnt faisnéise phearsanta uait, cosúil le sonraí teagmhála agus aon fhaisnéis sláinte atá ábhartha maidir le  
do leanbh. 

· Is féidir leat a bheith ag súil go roghnaítear baill foirne nó oibrithe deonacha go cúramach agus go bhfuil siad feiliúnach chun a bheith ag obair le leanaí agus le daoine óga.

Cad is rúndacht ann?

· Ciallaíonn rúndacht nach roinnfear faisnéis maidir leatsa nó le do leanaí le daoine ach amháin ar bhonn riachtanais. 

· Beidh meas ar fhaisnéis phearsanta faoi do theaghlach agus stórálfar taifid ar bhealach slán.

Cé dó a dtuairiscíonn an eagraíocht, má tá cúis imní um chosaint leanaí aici faoi leanbh nó faoi dhuine óg?
· Má tá cúis imní um chosaint leanaí againn faoi leanbh, tá sé de dhualgas orainn é a chur in iúl d’Oibrí Sóisialta ar Dualgas i bhFeidhmeannacht na Seirbhíse Sláinte, nó, i gcás éigeandála, don Gharda Síochána.  

· Is cion coiriúil é leanaí a chur i mbaol go meargánta faoi dhlí na hÉireann, agus d’fhéadfadh ionchúiseamh coiriúil agus príosúnacht a bheith i gceist mura gcloítear leis na forálacha ábhartha den reachtaíocht chuí.

Cén fhaisnéis a thabharfar ar aghaidh?

· Tabharfaimid ainm, seoladh agus aois an linbh, d’ainm agus do sheoladh féin agus an chúis imní.  

· Tabharfaimid ainm an té atá ag déanamh na tuairisce freisin.

· Beidh gach duine a dhéanann tuairisc faoi mhí-úsáid leanaí amhrasta díolmhaithe ó dhliteanas sibhialta, chomh fada is gur ghníomhaigh siad “go réasúnach agus de mheon macánta” (an tAcht um Chosaintí do Dhaoine a Thuairisceoidh Drochúsáid Leanaí, 1998).

An bhfuil sé de cheart agam faisnéis maidir liomsa nó mo leanbh a fheiceáil?

· Tá. Tá sé de cheart agat aon taifid a choinnítear maidir leatsa nó do leanaí a fheiceáil. 

An bhfuil cód iompair ann do bhaill foirne, leanaí agus daoine óga, 
oibrithe deonacha, tuismitheoirí?

· Tá. Tá cód iompair do bhaill foirne, lena n-áirítear oibrithe deonacha, mar chuid dár mbeartas um chosaint leanaí. 

· Tá cód iompair againn do leanaí agus do dhaoine óga.

· Tá beartas frithbhulaíochta againn. 

· Iarraimid ar thuismitheoirí/caomhnóirí cloí le bearta áirithe chun slándáil a gcuid leanaí a chinntiú (féach thíos).

Cé leis ar féidir liom labhairt má tá imní orm faoi leanbh?

· Má tá imní ort faoi leanbh nó faoi dhuine óg, is féidir leat labhairt le (ainm), ár nDuine Ainmnithe. Éistfidh sé/sí le do ghearán agus míneoidh sé/sí ár mBeartas um Chosaint Leanaí duit.

· Mar mhalairt air sin, is féidir leat dul i dteagmháil le hOibrí Sóisialta ar Dualgas san FSS go díreach (sonraí teagmhála d’Oibrí Sóisialta ar Dualgas sa cheantar áitiúil). 

An bhfuil beartas i leith gearán ann? Cé leis ar féidir liom labhairt má tá gearán agam?

· Tá beartas i leith gearán againn.

· Má bhíonn gearán agat, is féidir leat labhairt le (ainm/sonraí teagmhála) nó scríobh chuige/chuici. Freagróimid do ghearán taobh istigh de (tréimhse ama).

An bhfuil beartas sláinte agus sábháilteachta ag an eagraíocht?

· Tá. Tá ceanglas sa dlí ar gach eagraíocht ráiteas sábháilteachta agus beartas sláinte agus sábháilteachta a bheith acu.

An ndéanann na Gardaí grinnfhiosrúchán ar na baill foirne, agus an seiceáiltear teistiméireachtaí na mball foirne agus na n‑oibrithe deonacha ar fad?

· Seiceáiltear teistiméireachtaí na mball foirne agus na n‑oibrithe deonacha ar fad. 

· Sa chás go bhfuil grinnfhiosrúchán Garda ar fáil, gheofar é. 

· Iarrtar ar gach ball foirne agus gach oibrí deonach ráiteas a shíniú ag dearbhú go bhfuil siad feiliúnach chun oibriú le leanaí agus le daoine óga agus go gcloífidh siad le beartas um chosaint leanaí na heagraíochta.

An bhfuil beartas ag an eagraíocht chun líomhaintí i gcoinne baill foirne nó oibrithe deonacha a láimhseáil?

· Tá. Tá nósanna imeachta chun líomhaintí i gcoinne baill foirne nó oibrithe deonacha a láimhseáil mar chuid den bheartas um chosaint leanaí.

An bhfuil cead agam teacht ar cuairt nó fanacht agus féachaint ar na gníomhaíochtaí más mian liom?

· Tá. Bíonn fáilte romhat i gcónaí teacht ar cuairt. 

Comhoibriú ó Thuismitheoirí
	D’fhonn cabhrú le slándáil agus leas na leanaí agus na ndaoine óga a chinntiú, iarraimid an méid seo a leanas ar thuismitheoirí:
· Leanaí a thabhairt agus a bhailiú in am do na gníomhaíochtaí. Níl baill foirne in (ainm na heagraíochta) freagrach as leanaí taobh amuigh d’uaireanta an chláir.

· Aon fhaisnéis ábhartha a thabhairt dúinn (m.sh. sláinte, cumas, 
sonraí teagmhála éigeandála).

· Treoracha na mball foirne (éascaitheoirí/ceannairí) a leanúint nuair a iarrtar é sin ort.

· Foirmeacha cláraithe agus ceadaithe a chomhlánú agus a shíniú i gcomhair clár de réir mar is gá.

(Cuir aon riachtanais eile a bhaineann le gníomhaíochtaí d’eagraíochta leis an liosta seo)

